
RAQAMLI IQTISODIYOTNI 
RIVOJLANTIRISH 

ISTIQBOLLARI

Abduxamid Abdumalikovich Bektemirov
Iqtisodiyot fanlari bo‘yicha falsafa doktori,

Samarqand iqtisodiyot va servis instituti dotsenti v.b.

Annotatsiya: Ushbu maqolada raqamli iqtisodiyotning vujudga kelishi, jahon iqtisodiyoti va jamiyat hayotida raqamli tex-
nologiyalarning ahamiyati, raqamli iqtisodiyotning afzallik va kamchiliklari tahlil qilingan hamda mavjud muammolarni 
bartaraf orqali respublikamizda raqamli iqtisodiyotni rivojlantirish bo‘yicha fikr-mulohazalar bildirilgan.

Kalit so‘zlar: raqamli iqtisodiyot, yangi iqtisodiyot konsepsiyasi, raqamli texnologiyalar, raqamli integratsiya va transfor-
matsiya, elektron tijorat, taraqqiyot.
Abstract: This article analyzes the emergence of the digital economy, the importance of digital technologies in the world 
economy and society, the advantages and disadvantages of the digital economy, and comments on the development of 
the digital economy in our republic by eliminating existing problems.

Key words: digital economy, new economy concept, digital technologies, digital integration and transformation, e-com-
merce, development.
Аннотация: В данной статье анализируется возникновение цифровой экономики, значение цифровых технологий 
в мировой экономике и обществе, преимущества и недостатки цифровой экономики, а также комментируются 
вопросы развития цифровой экономики в нашей республике путем устранения существующих проблем.

Ключевые слова: цифровая экономика, концепция новой экономики, цифровые технологии, цифровая интеграция 
и трансформация, электронная коммерция, развитие.

K I R I S H
Bugungi kunda globllashuv jarayoni jadallashib, mamlakatlar o‘rtasidagi integratsion jarayonlar tobora 

shiddatli tus olayotgan davrda iqtisodiyotning barcha soha va tarmoqlarida hamda insonlar hayotida raqamli 
texnologiyalarning ahamiyati ortib bormoqda. Ushbu jarayon esa jamiyatlarning an’anaviy iqtisodiy model-
lardan yangi iqtisodiy konsepsiyaga, ya’ni raqamli iqtisodiyotga o‘tayotganligini asoslaydi. Shu nuqtai nazardan 
aytib o‘tishimiz mumkinki, so‘ngi vaqtlarda “raqamli iqtisodiyot” tushunchasi juda ko‘p qo‘llaniluvchi kategori-
yalardan biriga aylanib bormoqda. Buning asosiy sababi esa raqamli iqtisodiyot mamlakatlar taraqqiyotidagi va 
jamiyatlar hayotidagi ahamiyatining ortib borayotganligi bilan bog‘liqdir. Shu o‘rinda raqamli iqtisodiyot tushun-
chaning vujudga kelishiga to‘xtalib o‘tsak. Raqamli iqtisodiyot atamasi ilk bor 1990-yillarda amerikalik olimlar 
tomonidan qo‘llanilgan.

Umuman olganda raqamli iqtisodiyot - bu xo‘jalik faoliyatini yuritish, ishlab chiqarish va xizmat ko‘rsatish 
jarayoni asosini raqamlar ko‘rinshidagi ma’lumotlar tashkil etishini anglatadi. Ya’ni bu katta hajmdagi 
axborotlarni qayta ishlash va shu qayta ishlash natijasini tahlil qilish yordamida har xil turdagi ishlab chiqa-
rish, xizmat ko‘rsatish, texnologiyalar, qurilmalar, saqlash, mahsulotlarni yetkazib berish asosida iqtisodiy-
otga oldingi tizimdan samaraliroq yechimlar tadbiq qilishdir. Boshqacha qilib aytgancha, raqamli iqtisodiyot bu 
onlayn xizmatlar ko‘rsatish, elektron to‘lovlarni amalga oshirish, online savdo, kraudfanding va boshqa turdagi 
sohalarni raqamli kompyuter texnologiyalarini rivojlanishi bilan bog‘langan faoliyatdir.

Biznes va ijtimoiy soha faoliyatida rivojlanishning yangi to‘lqini raqamli texnologiyalarning yangi avlodi, 
ya’ni sun’iy ong, robototexnika, simsiz aloqa texnologiyalari yordamida ro‘y bermoqda. Yangi texnologiyalar 
barqaror rivojlanish maqsadlarini amalga oshirishga katta hissa qo‘shishi mumkin, ammo biz kutilgan ijobiy 
natijalarni ololmasligimiz ham mumkin. Agar raqamli texnologiyalarning to‘liq ijtimoiy va iqtisodiy potensialiga 
erishmoqchi bo‘lsak, kutilmagan oqibatlarga yo‘l qo‘ymagan holda davlatlar o‘rtasidagi samarali va ishonchli 
hamkorlik aloqalarini shakillantirishimiz lozim. 

Bugungi kunda mamlakatimizda ham raqamli iqtisodiyotni rivojlantirishga alohida e’tibor qaratib kelin-
moqda. Xususan, respublikamizda “Raqamli O‘zbekiston–2030” dasturining ishlab chiqilganligi va undagi cho-
ra-tadbirlarning amalga oshirib kelinayotganligi fikrimizga misol bo‘la oladi. 

M A V Z U G A  O I D  A D A B I Y O T L A R N I N G  T A H L I L I
Raqamli iqtisodiyot tushunchasi, uning mazmun-mohiyati va nazariy-uslubiy asoslari, iqtisodiyot soha va 

tarmoqlarida raqamli texnologiyalarda foydalanish, elektron tijorat, xalqaro raqamli integratsiya va transformat-
siya jarayonlari bir qator xorijlik hamda mahalliy olimlar tomonidan amalga oshirilgan ilmiy-tadqiqot ishlarida 
o‘z ifodasini topgan. Xususan, 1995-yil Don Tapskot o‘zining “Raqamli iqtisodiyot: tarmoq razvedkasi davridagi 
va’da va xavf” kitobida iqtisodiyotdagi o‘zgarishlar, raqamli texnologiyalarning iqtosodiyot tarmoqlariga ta’siri 
xususida fikr-mulohazalarini bildirib o‘tgan. Amerikalik olim Nikolas Negroponte esa o‘zining ilmiy-tadqiqot ish-
larida axborot-kommunikatsiya texnologiyalarini intensiv rivojlanishi ortidan eski iqtisodiyotdan yangi iqtisodiy-
otga o‘tishda, qanday o‘zgarishlar ro‘y berishi mumkinligini tadqiq etgan hamda raqamli iqtisodiyotni zamonaviy 
va yangi iqtisodiyot ekanligi, uning an’anaviy iqtisodiyotdan farqli jihatlari xususida ilmiy mulohazalar yuritgan. 

Rus olimlari S.Nosova, A.Putilov, A.Norkina o‘zlarining “Raqamli iqtisodiyot soslari” nomli [4] dasligida 
raqamli iqtisodiyotning shakillanishi, vujudga kelishi tarixi va uning nazariy asoslari xususida o‘rganishlar olib 
borgan bo‘lsa, yana bir rus olimi O.Kolesnichenko “Axborot jamiyati rivojlanishida (Data Science) ma’lumo-
tlar fani” nomli [5] asarida zamonaviy iqtisodiyotda ma’lumotlardan foydalanish va ma’lumotlarni tahlil qilishga 
oid qarashlarini va ilmiy izlanishlarini keltirib o‘tgan. Shuningdek, S.Gulyamov [1], R.Ergashev, S.Xamrayev, 
O.Abdullayev [2], A.Fattaxov [3], K.Axmedov, R.Ayupov [6] va G.Baltabayeva kabi olimlar tomonidan iqtisodiyotda 
raqamli texnologiyalarning o‘rni, barqaror iqtisodiy rivojlanishni ta’minlashda axborot texnologiyalar ahamiyati, 
blokcheyn texnologiyalar va uning iqtisodiyot tarmoqlaridagi ahamiyati, ijtimoiy-iqtisodiy taraqqiyotni ta’min-
lashda raqamli iqtisodiyot kansepsiyasini joriy etish zaruriyatiga oid ilmiy tadqiqot ishlari amalga oshirilgan. 

T A D Q I Q O T  M E T O D O L O G I YA S I 
Maqolada ilmiy abstraksiya, induksiya, deduksiya, tahlil va sintez usullaridan foydalanilgan holda raqamli 

iqtisodiyot tushunchasi, uning yuzaga kelish tarixi, raqamli texnologiyalarning iqtisodiyot tarmoqlaridagi ahami-
yati tadqiq etildi, shuningdek, O‘zbektonda raqamli iqtisodiyotni rivojlantirish bo‘yicha mavjud imkoniyatlar va 
istiqbolli yo‘nalishlari o‘rganildi. 

T A H L I L  V A  N A T I J A L A R
Bugungi kunda raqamli texnologiyalarini rivojlanishi va tadbiq qilinishi evaziga kundalik hayotimizda juda 

ko‘plab qulayliklar paydo bo‘lmoqda. Ushbu fikrimizni elektron tijorat, online banking, online buyurtma qilish va 
boshqa bir qator raqamli xizmat turlarini misol keltirish orqali asoslashimiz mumkin.

Fikrimizcha raqamli iqtisodiyot – bugungi iqtisodiy resurslar taqchilligi sharoitida raqamli texnologiyalar yor-
damida ushbu muammolarni bartaraf etish va rusurslardan yanada samarali foydalanishda muhim tizim sifatida 
xizmat qilishi mumkin. Negaki, har qanday iqtisodiy tizim oldida turgan asosiy muammo bu resurslar taqchilligi 
bilan bog‘liq, raqamli iqtisodiyotda ham asosiy e’tibor ushbu muammoni hal qilishga qaratilmog‘i lozim. 

Shu o‘rinda takidlab o‘tish lozimki, iqtisodiyotning asosiy harakatlantiruvchi kuchi bu tadbirkorlik faoliyati 
hisoblanadi. Shu nuqtai nazardan, raqamli iqtisodiyot sharoitida platformaga asoslangan biznes katta ustun-
likka ega bo‘ladi. Ham vositachi, ham infratuzilma sifatida ular onlayn harakatlar va platforma foydalanuvchilari 
o‘rtasidagi o‘zaro aloqalar bilan bog‘liq barcha ma’lumotlarni yozib olish va o‘chirish imkoniyatiga ega. Raqamli 
platformalarning o‘sishi ularning raqamli ma’lumotlarni to‘plash va tahlil qilish qobiliyatiga to‘g‘ridan-to‘g‘ri 
bog‘liq, ammo ularning qiziqishlari va xatti-harakatlari daromad olish uchun ushbu ma’lumotlarni qanday qilib 
tijoratlashtirayotganliklariga bog‘liq. 

Shu o‘rinda raqamli iqtisodiyotning mamlakat va jamiyat uchun ijobiy va salbiy ta’sir etuvchi jahatlariga 
to‘xtalib o‘tsak:

Raqamli iqtisodiyotning afzalliklari va imkoniyatlari
Albatta, axborot-kommunikatsiya texnologiyalarining rivojlanishi, zamonaviy texnologiyalarning hayo-

timizga tadbiq etilishi har bir inson hayotida ko‘plab ijobiy imkoniyatlar berishi mumkin. Raqamli texnologiyalar 
rivojlanishi ortidan inson, unga kerakli xizmatdan tezroq foydalanishi, internet orqali o‘ziga kerakli mahsulotlarni 
arzon sotib olish bilan ko‘plab pul mablag‘larini tejashi mumkin. Masalan, biron bir kitobning elektron ko‘rin-
ishda sotib olish Sizga, shu kitobni chop etilgan ko‘rinishini sotib olishdan ancha arzonga tushishi mumkin. 
Yoki bo‘lmasam oddiy bir shaxs, ortiqcha harakatlarsiz tadbirkor bo‘lishi, uyidan chiqmagan holda onlayn sav-
do-sotiq bilan shug‘ullanishi mumkin.

● ishlab chiqarishda mehnat samadorligini oshishi;

● kompaniyalarning raqobatbardoshligini o‘sishi;

● ishlab chiqarishdagi harajatlarning kamayishi;

● yangi ish o‘rinlari yaratilinishi;

● yangi zamonaviy kasblar paydo bo‘lishi;

● kambag‘allikni yengish va ijtimoiy tengisizlikni yuqolishi.

Bular albatta raqamli iqtisodiyotning ba’zi ijobiy jihatlari. Lekin, umuan olganda raqamli iqtisodiyotning 
rivojlanishi bizning kundalik hayotimizga ko‘plab afzalliklari mavjud. Raqamli iqtisodiyot texnoloyalardan oddiy 
foydalanuvchiga ko‘plab qo‘shimcha imkoniyatlar beradi hamda bozorni o‘sishi va rivojlanishini ta’minlab ber-
ishi ham mumkin.

Raqamli iqtisodiyot keltirib chiqarishi mumkin bo‘lgan xavflar
Raqamli iqtisodiyotning rivojlanishi iqtisodiyot tarmoqlari va aholi farovonligini oshirish bilan bir o‘rinda 

qator muammolarni hamda xavf-xatarlarni ham yuza keltiradi. Jumladan, bular quyidagilar:
■ Kiber hujum xavfi, shaxsiy ma’lumotlar himoyasi bilan bog‘liq muommolar;
■ “Raqamli qullik” (millionlab insonlar ma’lumotlaridan keyinchalik ularni o‘zlarini tutishini boshqarish 

uchun foydalanish);
■ Ishsizlikni oshishi, axborot texnoloiyalarini rivojlanishi va uni tadbiq qilinishi ortidan bir qancha sohalar 

va kasblar yo‘q bo‘lib ketishi mumkin.
Aytib o‘tish lozimki, raqamli iqtisodiyotning rivojlanishi natijasida yuzaga keluvchi xavf-xatarga qarshi 

kurashish va ularni ijobiy hal etilishi shaxslarning axborot texnologiyalari bo‘yicha savodxonlik darajasining 
oshishi, ma’lumotlar bilan ishlash ko‘nikmasining rivojlanishi va shaxsiy ma’lumotlar daxilsizligini ta’minlash 
bo‘yicha chora-tadbirlarni amalga oshirishi bilan ta’minlanishi mumkin. 

Hozirda davlatlardagi raqamli iqtisodiyotning rivojlanish tendensiyasini kuzatadigan bo‘lsak jug‘rofiy 
jihatdan juda notekis joylashganligiga guvoh bo‘lishimiz mumkin. Jahon hamjamiyati va undagi davlatlar raqamli 
iqtisodiyotga o‘tmagan va giperraqamli mamlakatlar o‘rtasidagi keskin farq bilan ajralib turadi. Masalan, rivo-
jlangan mamlakatlarda har ikki kishidan bittasi, kam rivojlangan mamlakatlarda esa har besh kishidan bittasi 
internetdan foydalanadi. Bugungi kunda “Raqamli” davlatlar tarkibiga Norvegiya, Shvetsiya va Shvetsariya 
hisoblanishadi. Raqamli iqtisodiyot rivojlangan 10 ta davlatlar qatoriga esa AQSH, Buyuk Britaniya, Daniya, 
Finlandiya, Singapur, Janubiy Koreya va Gonkong kiradi. 

Ushbu mamlakatlar tajribasini o‘rganish orqali aytishimiz mumkinki, raqamli iqtisodiyoti rivojlangan mam-
lakatlarda davlat (hukumat) bozor “o‘yin” qoidalarini, o‘yinning barcha ishtirokchilari uchun belgilaydi va bunda 
davlatning eng muhim vazifasi sifatida o‘yin ishtirokchilari uchun bir xil, teng huquqli va imkoniyatli hamda sha-
roitlarni yaratib berish hisoblanadi. Ya’ni, bozorda katta kompaniya bo‘ladimi yoki kichik biznes subyekti, ular 
teng huquqli hisoblanadi. Ularga bir xil imkoniyatlar beriladi. Davlat qoidalarga amal qilinishi va oxir oqibatda 
oddiy iste’molchi sifatli, zamonaviy xizmat yoki mahsulot olishi ta’minlanadi. Demak, raqamli iqtisodiyot rivojla-
nishi uchun davlat hamma uchun teng sharoit yaratib berishi, iloji boricha bozor qoidalari, qonunlar, shartnom-
alar shaffof bo‘lishi, qonunlar bozor talabidan kelib chiqqan holda (ya’ni bozordagi rivojlanish tendensiyalarini 
oldindan aniqlay olishi va kerakli normativ hujjatlarni qabul qilishi) o‘yin ishtirokchilari uchun erkinlik berishi 
zarur. Shu o‘rinda, O‘zbekistonda raqamli iqtisodiyotning rivojlanishi kuzatadigan bo‘lsak, raqamli transformat-
siya natijasida aholi uchun ko‘plab qulayliklar yaratilayotganligini, ularning turli xizmatlardan, jumladan, davlat 
xizmatlaridan online shakilda foydalanishga imkoniyatlar mavjudligini ko‘rishimiz mumkin. 

Ammo, mazkur yo‘nalishda o‘z yechimini kutayotgan muammolar ham mavjud bo‘lib, ushbu muammolarning 
ijobiy hal etishilishi nafaqat iqtisodiyotda raqamli texnologiyalardan yanada samarali foydalishga, balki xorijiy 
investitsiyalar hajmining ortishiga, iqtisodiyot tarmoqlari va sohalarida raqamli integratsiya jarayonining yanada 
jadallashishiga xizmat qiladi. Bu muammolar quyidagilar:

■ Internet tezligining va sifat darajasining pastligi;

■ Aholining aksariyat katta qismining raqamli texnologiyalar bo‘yicha savodxonlik darajasining qoniqarli 
emasligi hamda axborot madaniyati va axborot xavfsizligi masalalari bo‘yicha bilm-ko‘nikmalari yo‘qligi;

■ Axborot texnologiyalari bo‘yicha mutaxassislarning yetishmasligi yoki ularni boshqa mamlakatlarga 
ketib qolishi.

X U L O S A  V A  T A K L I F L A R
Raqamli texnologiyalar bugungi globallashuv davrida juda ham muhim ahamiyatga ega bo‘lib bormoqda. 

Raqamli iqtisodiyotning mamlakatlar milliy iqtisodiyotidagi o‘rni va jahon iqtisodiy taraqqiyotidagi ahamiyatini 
anglagan holda O‘zbekistonda raqamli iqtisodiyotni yanada rivojlantirish bo‘yicha quyidagilarni amalga oshirish 
maqsadga muvofiqdir: 

■ Jahonning taraqqiy etgan davlatlari tomonidan raqamli iqtisodiyotni rivojlantirish bo‘yicha amalga 
oshirilgan ishlar va ijobiy tajribalarni o‘rganish hamda yaxshi tajribalarni respublikamiz ichki muhitiga, 
qonun-qoidalarga moslashtirgan holatda joriy etish; 

■ Mamlakatimizda raqamli iqtisodiyotning qonuniy asoslari yaratish va mavjud qonun hujjatlaridagi 
ma’lum punklarni zamon talablari asosida tahrirlash; 

■ Raqamli iqtisodiyot infratuzilmasini yanada yaxshilash;

■ Xulosa qilib aytganda, yuqorida keltirilgan takliflar bosqicha-bosqich, tizimli, dunyo tajribasidan kelib 
chiqqan holda amaliyotga joriy qilinsa, O‘zbekiston raqamli iqtisodiyoti rivojlangan mamlakatlarda biri 
bo‘la oladi.

